
La fan euntèlèituyella 

La fan, tcheut lo san, baille appetì. Pi lo travaille l’è deur, pi eun 
sen le crampe de la fan. Se l’è pi que normal que eun masón 
l’usse lo drouet de vouidjì lo réfrijérateur can tourne a mèizón lo 
nite, possen-dzò dére la mima bagga pe eun eumployé ou eun 
étudiàn ? Malerezamente na, dimouente selón eunna résanta 
retsertse fite i Canada : belle eungn amettèn que lo travaille in-
tèlèituyel beurle de calorie, salla retsertse otorize pa a meundzì 
« aprì avèi travaillà » perqué la fan sarie maque eunna sensa-
chón. 
Comme l’è lo seucro lo carburàn di nerone, can comenche a man-
qué, l’estomaque reclame : adón lo fénomèno de la stimulachón 
de la fan se developpe belle se l’énerjia beurlaye l’è caze nulla. 
Le savàn dion de fére bièn attenchón : la fan que veun aprì eun 
travaille intèlèituyel, condzeblaye a la mancanse de mouvemèn, 
farie omenté le personne grase, comme acapite todzor de pi deun 
noutra sosiétó. 

AOSTE 

Tiré deTiré deTiré deTiré de    : : : :     

www.focus.it, juillet 2008 

Texte publié en 2011 dans « Aosta Informa », commune de Aoste 
Collaborateur de Aoste pour la traduction : Iris MorandiIris MorandiIris MorandiIris Morandi 
La transcription a été soignée par le Guichet Linguistique 
Mise à jour de la graphie : octobre 2013 


